
Kæru áheyrendur.

Verið hjartanlega velkomin á hina nýstofnuðu Sönghátíð í Hafnarborg, þar sem röddin fær 
að njóta sín. Hugmyndin á bak við þessa hátíð er að bjóða upp á söngtónleika með fyrsta 
flokks söngvurum í návígi, en einnig að auka almenna þekkingu á list raddarinnar með 
námskeiðahaldi fyrir byrjendur og langt komna. Ég hlakka til að hlusta á nokkra af færustu 
söngvurum og píanóleikurum landsins flytja okkur ljóða- og óperutónlist í hljómgóðum 
sal Hafnarborgar og þakka starfsmönnum listasafnsins frábært samstarf. Ég vona að allt 
söngáhugafólk finni eitthvað við sitt hæfi á Sönghátíð í Hafnarborg, bæði sem hlustendur 
og þátttakendur, og finni sína eigin rödd. Góða skemmtun!

Guðrún Jóhanna Ólafsdóttir,
listrænn stjórnandi

Kæri gestur, vertu velkominn í Hafnarborg, menningar- og listamiðstöð Hafnarfjarðar.

Tónleikar af ýmsum toga hafa allt frá upphafi verið mikilvægur þáttur í starfsemi 
Hafnarborgar. Fljótlega eftir vígslu hússins fyrir hartnær 30 árum kom í ljós að aðalsalurinn 
á 2. hæð hentaði einkar vel til tónleikahalds. Árið 1989 var keyptur flygill af Fazioli-gerð fyrir 
tilstyrk Málfundafélagsins Magna og hefur hann svo að segja verið í stöðugri notkun síðan. Í 
gegnum árin hafa verið hér tónleikaraðir í samstarfi við Tónlistarskóla Hafnarfjarðar og Tríó 
Reykjavíkur, auk þess sem Hafnarborg hefur sjálf staðið fyrir reglulegum hádegistónleikum 
síðastliðin 15 ár. Tónleikaröðin Hljóðön, þar sem áhersla er lögð á samtímatónlist, hefur 
síðan verið á dagskrá frá árinu 2013. Það er ánægjulegt að geta enn gert betur á sviði 
tónlistarinnar hér í Hafnarborg og nú með því að bjóða húsnæði safnsins fram sem vettvang 
Sönghátíðar í Hafnarborg. Guðrún Jóhanna Ólafsdóttir, listrænn stjórnandi hátíðarinnar á 
veg og vanda af skipulagningu hennar og boðið verður upp á einkar metnaðarfulla dagskrá 
þar sem helstu söngvarar landsins koma fram ásamt þeim sem eru að stíga sín fyrstu skref 
í undraveröld raddarinnar. Hátíðin samanstendur af tónleikum og námskeiðum bæði fyrir 
börn og fullorðna, byrjendur og lengra komna.

Það er eitt af meginmarkmiðum Hafnarborgar að vera aflvaki listsköpunar í Hafnarfirði – 
það má með sanni segja að með þessari glæsilegu hátíð sé stigið stórt skref í átt að því 
markmiði. Ég býð ykkur að njóta með okkur.

Ágústa Kristófersdóttir
forstöðumaður Hafnarborgar

STÓÐUM TVÖ Í TÚNI

Kristinn Sigmundsson, bassi
Anna Guðný Guðmundsdóttir, píanó

Ferdinand Rauter Íslensk þjóðlög  
(1902-1987) -Almáttugur guð allra stétta  
 (úr Lilju eftir Eystein Ásgrímsson) 
 -Vera mátt góður 
 -Stóðum tvö í túni

Sigfús Einarsson Sofnar lóa (Þorsteinn Erlingsson) 
(1877-1939) Draumalandið (Guðmundur Magnússon)

Árni Thorsteinsson Þess bera menn sár (J. P. Jacobsen, þýð. 
(1870-1962) Hannes Hafstein) 
 Áfram (Hannes Hafstein)

Jón Ásgeirsson Þótt form þín hjúpi graflín (Halldór Laxness) 
(f. 1928) Hjá lygnri móðu (Halldór Laxness)

Reynir Axelsson Hringrásir (Kristján Karlsson) 
(f. 1944)

Atli Heimir Sveinsson Gamansöngvar 
(f. 1938) -Kisa mín 
 -Erlustef 
 -Tengdamæðurnar 
 -Fingramál 
 -Eignir karls 
 -Sögugabb 
 -Eftirmáli ævintýris

 HLÉ

Franz Schubert Das Fischermädchen 
(1797-1828) Am Meer 
 Die Stadt 
 Der Doppelgänger 
 Ihr Bild 
 Der Atlas

Richard Strauss Allerseelen (Hermann v. Gilm) 
(1864-1949) Ach weh mir unglückhaftem Mann  
 (Felix Dahn)

Wolfgang Amadeus Mozart Madamina, il catalogo è questo 
(1756-1791) (Lorenzo da Ponte) 
 (Aría Leporellos úr óperunni Don Giovanni)

MIÐVIKUDAGUR | 05.07.2017 | KL. 20:00

MASTER CLASS TÓNLEIKAR

Þóra Einarsdóttir, sópran
Matthildur Anna Gísladóttir, píanó

Nemendur á master class námskeiði Þóru Einarsdóttur

Sjá efnisskrá á sérstöku blaði

NÁMSKEIÐ Á SÖNGHÁTÍÐ Í HAFNARBORG:

1.—2. júlí: Söngnámskeið fyrir áhugafólk

Guðrún Jóhanna Ólafsdóttir, mezzósópran

3.—7. júlí: Tónlistarnámskeið fyrir börn

Hildur Guðný Þórhallsdóttir og Þórdís Heiða Kristjánsdóttir

3.—6. júlí: Master class fyrir söngnemendur

Þóra Einarsdóttir, sópran

8. júlí: Jóga fyrir söngvara

Guja Sandholt, mezzósópran

Skráning á námskeið fer fram í gegnum  
netfangið hafnarborg@hafnarfjordur.is

www.songhatid.is

FIMMTUDAGUR | 06.07.2017 | KL. 20:00

FÖSTUDAGUR | 07.07.2017 | KL. 20:00

ÁST Í MEINUM

Guðrún Jóhanna Ólafsdóttir, mezzósópran, Francisco Javier Jáuregui, gítar
Dísella Lárusdóttir, sópran, Anna Guðný Guðmundsdóttir, píanó

J.A. Wade  Meet Me by Moonlight 
(1796-1845)

John Dowland Flow My Tears 
(1563-1626) Come Again!

Francisco Javier Jáuregui  Eg ser deg utför gluggjin (norskt þjóðlag)  
(f. 1974)

Jón Ásgeirsson/Jáuregui Vísur Vatnsenda-Rósu (íslenskt þjóðlag) 
(f. 1928)

Federico García Lorca Los cuatro muleros (spænskt þjóðlag) 
(f. 1898-1936)

Alberto Ginastera Canción al árbol del olvido 
(1916-1983)

Enrique Granados Úr Colección de Tonadillas 
(1867-1916) -El mirar de la maja 
 -El tra la la y el punteado

Laurindo Almeida A casinha pequenina (þjóðlag frá Brasilíu) 
(1917-1995)

Francisco Javier Jáuregui  Sefardísk þjóðlög: 
(f. 1974) -Nani, nani 
 -Yo m’enamorí d’un aire

 HLÉ

Vincenzo Bellini Úr óperunni I Capuleti e i Montecchi 
(1801-1835) -Eccomi in lieta vesta… 
 -Oh! quante volte 
 -Ah! mia Giulietta! 
 -Sí, fuggire 
 -Ah! crudel, d’onor ragioni 
 -Odi tu? 
 -Vieni, ah! vieni in me riposa

SPEGLASALUR TILFINNINGANNA 

Hallveig Rúnarsdóttir, sópran
Hrönn Þráinsdóttir, píanó

Edvard Grieg Haugtussa, Op. 67 
(1843-1907) -Det syng 
 -Veslemøy 
 -Blåbær-li 
 -Møte 
 -Elsk 
 -Killingdans 
 -Vond dag 
 -Ved gjetle-bekken

 HLÉ

William Bolcom Tvö kabarettlög 
(f. 1938) -George 
 -Amor

Arnold Schönberg Fjögur lög úr Brettl-Lieder 
(1874-1951) -Galathea 
 -Gigerlette 
 -Einfältiges Lied 
 -Arie aus dem Spiegel von Arcadia

LAUGARDAGUR | 08.07.2017 | KL. 17:00

SUNNUDAGUR | 09.07.2017 | KL. 17:00

LOKATÓNLEIKAR

Guðrún Jóhanna Ólafsdóttir, mezzósópran, Guja Sandholt, mezzósópran, Dísella 
Lárusdóttir, sópran, Francisco Javier Jáuregui, gítar, Hrönn Þráinsdóttir, píanó

Börn á tónlistarnámskeiði hátíðarinnar undir stjórn
Þórdísar Heiðu Kristjánsdóttur og Hildar Guðnýjar Þórhallsdóttur

Francisco Javier Jáuregui Íslensk þjóðlög 
(1974-) -Fagurt galaði fuglinn sá 
 -Sof þú, blíðust barnkind mín 
 -Ég þekki Grýlu 
 -Grátandi kem ég nú guð minn til þín  
 Guðrún Jóhanna Ólafsdóttir og Francisco Javier Jáuregui

Jórunn Viðar Kall sat undir kletti (Halldóra B. Björnsson) 
(1918-2017) Únglingurinn í skóginum (Halldór Laxness) 
 Við Kínafljót (Þorgeir Sveinbjarnarson) 
 Vökuró (Jakobína Sigurðardóttir) 
 Guja Sandholt og Hrönn Þráinsdóttir

Haukur Tómasson  Grannmetislög 
(f. 1960) -Veran Vera 
 -Kona og köttur 
 -Geit á beit 
 -Spagettíkarlinn 
 Guðrún Jóhanna Ólafsdóttir og Hrönn Þráinsdóttir

Leonard Bernstein Glitter and Be Gay úr Candide 
(1918-1990) Dísella Lárusdóttir og Hrönn Þráinsdóttir

 HLÉ

Claudio Monteverdi Pur ti miro, pur ti godo úr L’incoronazione di Poppea 
(1567-1643) Guðrún, Guja, Hrönn og Javier

Giacomo Puccini O mio babbino caro úr Gianni Schicchi 
(1858-1924) Dísella og Hrönn

Léo Delibes Viens, Mallika...Sous le dôme épais (Blómadúettinn úr Lakmé) 
(1836-1891) Dísella, Guðrún og Hrönn

 FJÖLDASÖNGUR:

Atli Heimir Sveinsson Kvæðið um fuglana (Davíð Stefánsson) 
(f. 1938)

Valgeir Guðjónsson  Vikivakar (Jóhannes úr Kötlum) 
(f. 1952)

Jón Ásgeirsson Maístjarnan (Halldór Laxness) 
(f. 1928)

ANNA GUÐNÝ GUÐMUNDSDÓTTIR
Anna Guðný Guðmundsdóttir píanóleikari brautskráðist frá Tónlistarskólanum í Reykjavík 
þar sem kennarar hennar voru Hermína S. Kristjánsson, Jón Nordal og Margrét Eiríksdóttir, 
en þangað kom hún úr Barnamúsíkskólanum þar sem Stefán Edelstein var kennari hennar.   
Hún hélt síðan til náms við Guildhall School of Music í Lundúnum og lauk þaðan Post 
Graduate Diploma. Hún hefur síðan starfað á Íslandi við margvísleg störf píanistans, í 
kammertónlist, meðleik og sem einleikari.  Hún kemur reglulega fram á Listahátíð 
í Reykjavík og hefur m.a. leikið á tónlistarhátíðunum  Reykjavík Midsummer Music og 
Reykholtshátíð.  Hún er píanóleikari Kammersveitar Reykjavíkur, hefur ferðast víða með 
henni og leikið inn á geisladiska, en alls hefur hún leikið inn á um 30 diska með ýmsum 
listamönnum.  Anna Guðný hefur auk þess leikið með Karlakór Reykjavíkur á vortónleikum 
þeirra í yfir 20 ár og leikur með hljómsveitinni Salon Islandus.  Hún starfaði við tónlistardeild 
Listaháskóla Íslands frá stofnun hennar 2001 til ársins 2005 þegar hún var fastráðin við 
Sinfóníuhljómsveit Íslands.  Í dag starfar hún einnig sem píanóleikari við Tónlistarskólann 
í Reykjavík. Anna hefur þrisvar sinnum verið tilnefnd til Íslensku tónlistarverðlaunanna og 
hlaut þau árið 2008 sem flytjandi ársins.

DÍSELLA LÁRUSDÓTTIR
Dísella Lárusdóttir sópran útskrifaðist úr Söngskólanum í Reykjavík árið 2002 og fór þaðan 
í meistaranám við Westminster Choir College, Rider University í Princeton í Bandaríkjunum. 
Þaðan útskrifaðist hún í maí 2005. Stuttu síðar bar hún sigur úr býtum í Astral Artistic 
Services 2006 National Auditions, komst í undanúrslit í Lauren S. Zachary National Vocal 
Competition, og í undanúrslit í söngkeppni Plácido Domingo, Operalia 2006. Árið 2007 sigraði 
hún svo í Greenfield-keppni Fíladelfíu-hljómsveitarinnar og í kjölfarið bauðst henni að koma 
fram með hljómsveitinni á árlegum gala-tónleikum sem nefnast Academy Concert & Ball 
ásamt píanistanum unga, Conrad Tao, Blue Man Group og Billy Joel undir stjórn Christoph 
Eschenbach. Stuttu eftir sigurinn í Greenfield-keppninni komst Dísella í undanúrslit í 
Metropolitan Opera National Council Auditions og í framhaldi af því fékk hún starfssamning 
hjá Metropolitan-óperunni í hlutverki Miss Schlesen í óperu Philips Glass, Satyagraha. Í apríl 

LISTAMENN

Anna Guðný

Hildur Guðný

Dísella

Hrönn

Francisco

Kristinn

Guðrún 

Matthildur

Guja Sandholt

Þóra

Hallveig

Þórdís Heiða



10

2008 hélt hún debut-tónleika sína í New York í Merkin Hall og fékk einróma góða dóma fyrir. 
Disella söng með Sinfóníuhljómsveit Íslands á árlegum Vínartónleikum hljómsveitarinnar í 
janúar 2009 og hlaut einróma lof fyrir.

Á þessu leikári tekur Dísella þátt í þremur uppfærslum í Metropolitan óperuhúsinu í New 
York. Hún syngur hlutverk Papagenu í Töfraflautu Mozarts, hlutverk Barena í Jenufa eftir 
Janacek og þar að auki er hún varamanneskja fyrir hlutverk Frasquitu í Carmen eftir Bizet. 
Í apríl 2017 debúteraði hún í Evrópu í tithlutverkinu í óperunni Lulu eftir Berg í Óperuhúsi 
Rómar. www.disella.org

FRANCISCO JAVIER JÁUREGUI
Spænski gítarleikarinn Francisco Javier Jáuregui stundaði nám í klassískum gítarleik í 
Los Angeles og Madríd áður en hann útskrifaðist með meistaragráðu frá Guildhall School 
of Music and Drama í London. Gítarkennarar hans þar voru Robert Brightmore og David 
Miller, en hann lærði einnig spuna hjá David Dolan og á tíorbu hjá David Miller. Javier 
hefur komið fram á tónleikum, bæði sem einleikari og flytjandi kammertónlistar, á Spáni, 
Ítalíu, Möltu, Íslandi, í Englandi, Skotlandi, Frakklandi, Bandaríkjunum, Marokkó og Suð-
Austur Asíu í tónleikasölum svo sem St Martin in the Fields, Konungshöllinni í El Pardo 
á Spáni, St. James’ Palace og The Linbury Studio Theatre Covent Garden í London og 
Auditorio Nacional í Madríd. Hann hefur flutt gítarkonserta eftir Vivaldi og Rodrigo (Concierto 
de Aranjuez) með sinfóníuhljómsveitunum Schola Camerata og Santa Cecilia á Spáni og 
komið fram sem einleikari með Sonor Ensemble, en þá hljómsveit skipa hljóðfæraleikarar 
úr Þjóðarsinfóníuhljómsveit Spánar.  Javier kemur reglulega fram með Guðrúnu Jóhönnu 
Ólafsdóttur mezzósópran og Elenu Jáuregui fiðluleikara, en þau Elena mynda Roncesvalles 
dúóið. Javier hefur tekið þátt í verkefnum í tónlistarmenntun á vegum Wigmore Hall í 
London frá árinu 2001. Hann er einn stjórnenda Festival Internacional de Música de Navarra 
(FIMNa) á Spáni og kennir klassískan gítarleik við St. Louis University í Madríd, þar sem hann 
er yfirmaður tónlistardeildarinnar.
www.javierjauregui.com

GUÐRÚN JÓHANNA ÓLAFSDÓTTIR 
Guðrún Jóhanna Ólafsdóttir mezzósópran hefur komið fram á tónleikum vítt og breitt 
um Evrópu, í Suður-Ameríku, Bandaríkjunum og Afríku í tónleikasölum svo sem Henry 
le Boeuf Hall í Bozar í Brussel, Auditorio Nacional de Música og Teatro Real í Madrid, 
Glinka sal Fílharmóníunnar í St. Pétursborg, Coliseo í Buenos Aires og Royal Festival Hall 
í London. Hún hefur sungið m. a. með Sinfóníuhljómsveit Íslands, Caput, Sonor Ensemble, 
Sinfóníuhljómsveit Madrídar, St Petersburg State Symphony Orchestra og Philharmonia 
Orchestra í London. Guðrún hefur sungið í óperum á Spáni, Bretlandi og Íslandi, hlutverk 
eins og Öskubusku, Dorabellu, Rosinu, Romeo, Prins Orlowsky, Sesto, Tónskáldið og 
titilhlutverkið í Stígvélaða kettinum eftir Montsalvatge í Konunglega óperuhúsinu í 
Madríd. Hún söng hlutverk Ingibjargar í óperunni Ragnheiði árið 2014 og hlutverk Rosinu 
í Rakaranum frá Sevilla hjá Íslensku óperunni árið 2015. Guðrún hefur frumflutt fjölda 
tónverka eftir íslensk og erlend tónskáld, sem mörg hver hafa verið samin sérstaklega fyrir 
hana. Hún hefur hlotið ýmis verðlaun í alþjóðlegum söngkeppnum, svo sem Kathleen Ferrier 

ljóðasöngsverðlaunin í Wigmore Hall í London og Joaquín Rodrigo verðlaunin í Madríd og 
hlotið Starfslaun listamanna í eitt ár í tvígang. Guðrún stundaði söngnám hjá Rut Magnússon 
í Tónlistarskólanum í Reykjavík og hjá prófessor Lauru Sarti í Guildhall School of Music and 
Drama í London, en þar hlaut hún meistaragráðu í söng og lauk óperudeild skólans. Guðrún 
var listrænn stjórnandi Kammertónleika á Kirkjubæjarklaustri í 11 ár eða þar til hún stofnaði 
Sönghátíð í Hafnarborg. Hún hefur sungið m.a. inn á geisladiskana: Mitt er þitt – íslensk og 
spænsk sönglög, Grieg-Schumann, Apocrypha (sem hlaut Íslensku tónlistarverðlaunin), 
Iepo Oneipo Heilagur Draumur (Editor´s Choice, Gramophone Magazine), Grannmetislög, 
Barn er oss fætt, Sigvaldi Kaldalóns: Ég lít í anda liðna tíð, Tengsl Hjálmar H. Ragnarsson, 
English and Scottish Romantic Songs for Voice and Guitar (EMEC Discos), Secretos quiero 
descubrir, Kom skapari og Áskell Másson (Naxos). www.gudrunolafsdottir.com

GUJA SANDHOLT 
Guja Sandholt sópran býr í Amsterdam í Hollandi og starfar þar sem sjálfstætt starfandi 
söngkona. Á undanförnum árum hefur hún unnið við ýmis verkefni í Hollandi, á Íslandi 
og víðar. Má þar til dæmis nefna hátíðina Óperudaga í Kópavogi en Guja var listrænn 
stjórnandi hennar og „Nieuwe Stemmen“ prógrammið á Operadagen Rotterdam fyrir unga 
og upprennandi söngvara en þar söng hún hlutverk Neróne í Poppea Remixed. Í fyrrasumar 
skipulagði hún og kom fram á þrennum tónleikum á Sumartónleikum í Skálholti og sumarið 
2015 setti hún upp óperuna The Bear eftir William Walton á Players í Kópavogi ásamt 
nokkrum öðrum íslenskum listamönnum. Sú sýning vakti talsverða athygli og varð kveikjan 
að Óperudögum í Kópavogi.

Guja hefur líka komið fram sem einsöngvari í flutningi á óratoríum á borð við 
Mattheusarpassíuna og Jólaóratoríuna eftir J.S.Bach, Requiem eftir Mozart og Duruflé, 
Stabat mater eftir Dvorak, Pergolesi og Abos, Messías eftir Handel og Messu í C eftir 
Beethoven á undanförnum misserum og sungið á hátíðum eins og Grachtenfestival, 
Holland Festival og Over het IJ Festival í Amsterdam. Hún starfar auk þess oft með 
Hollenska útvarpskórnum og kemur reglulega fram á ljóðatónleikum með Heleen Vegter, 
píanista. Árið 2013 fór hún sem styrkþegi Wagner-félagsins til Bayreuth í Þýskalandi og 
á árunum 2011-2012 starfaði hún fyrir eistneska tónskáldið Arvo Pärt og fjölskyldu hans 
um hríð. Guja stundaði nám við Tónlistarskólann í Reykjavík, Guildhall School of Music and 
Drama í London, Mozarteum tónlistarháskólann í Salzburg og hjá Jóni Þorsteinssyni og 
Charlotte Margiono við Konservatoríið í Utrecht í Hollandi. Hún sækir reglulega einkatíma hjá 
Stephanie Doll í Düsseldorf í Þýskalandi. Hingað til hefur Guja sungið mezzósópran en er um 
þessar mundir smám saman að færa sig upp í sópranfagið. www.gujasandholt.com

HALLVEIG RÚNARSDÓTTIR 
Hallveig Rúnarsdóttir sópran hóf söngnám hjá Sigurði Demetz árið 1991. Hún lauk 8. stigi frá 
Tónlistarskólanum í Reykjavík undir handleiðslu Rutar L. Magnússon árið 1998. Það sama 
ár hóf hún nám hjá Theresu E. Goble við Guildhall School of Music and Drama í London og 
útskrifaðist þaðan með láði sumarið 2001. Hallveig hefur sungið nokkur óperuhlutverk, 
flest hjá Íslensku Óperunni en einnig víðar. Meðal hlutverka hennar eru Donna Anna í Don 
Giovanni, Micaëla í Carmen eftir Bizet, Fiordiligi í Così fan tutte eftir Mozart, Gianetta í 

Ástardrykknum eftir Donizetti og Echo í Ariadne auf Naxos eftir Richard Strauss. Hún hefur 
komið fram sem einsöngvari víða um heim, hún hefur sungið sópranhlutverkið í mörgum 
helstu stórverkum tónbókmenntanna og hefur sungið margoft með Sinfóníuhljómsveit 
Íslands auk fjölda annarra hljómsveita bæði hér á landi og erlendis. Hallveig hefur 
sérstaklega verið virk í flutningi nýrrar tónlistar og hefur frumflutt mörg ný íslensk verk, 
t.d. á Listahátíð í Reykjavík og á Sumartónleikum í Skálholti, auk upptaka fyrir útvarp. 
Hallveig hefur og haldið fjölda einsöngstónleika á Íslandi undanfarin ár þar sem hún hefur 
lagt áherslu á ljóðasöng. Hallveig hlaut Íslensku tónlistarverðlaunin sem söngkona ársins í 
sígildri- og samtímatónlist árið 2013 fyrir hlutverk sitt sem Micaëla í Carmen hjá Íslensku 
óperunni. Hún var tilnefnd til Grímuverðlauna sem söngvari ársins árið 2014 fyrir sama 
hlutverk. Hún var tilnefnd til Íslensku tónlistarverðlaunanna fyrir árin 2014 og 2016. 

HILDUR GUÐNÝ ÞÓRHALLSDÓTTIR
Hildur Guðný Þórhallsdóttir, kennari á Tónlistarnámskeiði fyrir börn, nam klassískan píanóleik 
og jazzsöng við Tónlistarskóla FÍH. Hún lauk tónmenntakennaraprófi frá Tónlistarskólanum 
í Reykjavík vorið 1998 og um haustið sama ár hóf hún störf sem tónfræðakennari við 
Tónlistarskóla FÍH. Hildur Guðný kennir í dag kennslufræði við kennaradeild skólans og 
heldur þar utan um æfingakennslu ásamt því að kenna tónheyrn og hrynþjálfun í grunndeild. 
Hrynþjálfunarfræðina lærði hún í Rytmisk Musikkonservatorium (RMC) í Kaupmannahöfn. 
Hildur Guðný hefur unnið mjög mikið við verkefni tengdum sköpunarþætti tónlistarkennslu 
og hefur verið einn af frumkvöðlum þess háttar kennslu á Íslandi. Hún starfar sjálfstætt 
við skapandi tónlistarkennslu á öllum skólastigum í almennum skólum jafnt sem í 
tónlistarskólum. Hildur vinnur einnig með hópefli í skólum og fyrirtækjum þar sem hún hristir 
saman hópa af öllum aldri, stærðum og gerðum með hrynþjálfun, trommuslætti, söng og 
dansi. Hún hefur komið að margvíslegum tónlistarverkefnum og viðburðum með einum 
eða öðrum hætti.   Þar má nefna:  Listahátíð í Reykjavík, Tónlist fyrir alla, Fræðslustarf 
Sinfóníuhljómsveitar Íslands, Sumarhátíð í Skálholti, Kammertónleika á Kirkjubæjarklaustri, 
Landsmót barnakóra, Íslensku tónlistarverðlaunin, Jazzhátíð Reykjavíkur, Músíktilraunir, 
Þjóðlagahátíð Siglufjarðar, gestakennslu í Háskóla Íslands, námskeiðahald fyrir 
tónlistarkennara víða um land og Frístundasvið ÍTR.

HRÖNN ÞRÁINSDÓTTIR 
Hrönn Þráinsdóttir píanóleikari stundaði nám hjá Erlu Stefánsdóttur og síðar hjá Jónasi 
Ingimundarsyni í Tónlistarskólanum í Reykjavík. Í Þýskalandi stundaði hún nám við 
tónlistarháskólann í Freiburg og síðar við tónlistarháskólann í Stuttgart þar sem hún lauk 
mastersgráðu við Ljóðasöngdeild skólans. Hrönn hefur komið fram á tónleikum víða, m.a. 
í Þýskalandi, Austurríki, Noregi, Ítalíu, Danmörku, Grænlandi, Færeyjum og á Íslandi sem 
einleikari, meðleikari og við flutning kammertónlistar auk þess að hafa hljóðritað fyrir 
útvarp og leikið inn á geisladiska. Hún hefur spilað á fjölda hátíða hér heima og m.a. í 
Færeyjum á Færeyskum músíkdögum. Hrönn hefur verið virk í flutningi nýrrar tónlistar m.a. 
á Myrkum Músíkdögum. Hún er kennari við Söngskólann í Reykjavík og við Tónlistarskólann 
í Reykjavík.

KRISTINN SIGMUNDSSON 
Kristinn Sigmundsson bassasöngvari lagði stund á söngnám hjá Guðmundi Jónssyni, 
Helene Karusso og John Bullock. Hann hefur komið fram í óperu- og tónleikahúsum 
víðsvegar um heim í u.þ.b. þrjá áratugi, svo sem New York, San Francisco, Los Angeles, 
Milano, London, Berlín, Amsterdam, Brüssel, Tokyo og Beijing. Hann hefur sungið yfir 100 
óperuhlutverk. Meðal þeirra má nefna Gurnemanz (Parsifal), König Heinrich (Lohengrin), 
Daland (Hollendingurinn Fljúgandi), Landgraf (Tannhäuser), Marke Konung (Tristan og ísold), 
Rocco (Fidelio), Baron Ochs (Rósariddarinn), LaRoche (Capriccio), Mephistopheles (Faust) 
og Osmin (Brottnámið úr kvennabúrinu). Kristinn hefur haldið marga ljóðatónleika á Íslandi, 
aðallega með Jónasi Ingimundasyni. Þeir hljóðrituðu Svanasöng og Vetrarferð Schuberts, 
auk nokkurra diska með íslenskum og erlendum sönglögum.  Hann hefur auk þess tekið upp 
Vetrarferðina með Víkingi Heiðari Ólafssyni. Af öðrum upptökum má nefna Don Giovanni 
og Töfraflautuna undir stjórn Arnolds Östman (Decca), Jóhannesar- og Mattheusarpassíu 
Bachs með Franz Bruggen (Phillips) Szenen aus Goethes Faust eftir Schumann undir 
stjórn Philippe Herreweghe (Harmonia Mundi), Fidelio undir stjórn Sir Colin Davis (London 
Symphony Orchestra), Die Gezeichneten eftir Franz Schreker, stj. Lothar Zagrosek (Deutsche 
Grammophon) og síðast en ekki síst, The Ghosts of Versailles eftir John Corigliano undir 
stjórn James Conlon (Los Angeles  Óperan). Sú upptaka vann til tvennra Grammy-verðlauna 
nú í febrúar. Næsta óperuverkefni Kristins verður Hollendingurinn fljúgandi eftir Wagner í 
óperunni í Atlanta í október. Meðal viðurkenninga sem Kristinn hefur hlotið eru:

1983:  Philadelphia Opera prize og Opernwelt-verðlaunin í Belvedere óperu söngvara-
keppninni í Vín

1991: Stämgaffeln - Det klassiska svenska fonogrampriset
1995: Íslensku tónlistarverðlaunin
1995: Riddarakross hinnar íslensku fálkaorðu
2005: Bæjarlistamaður Kópavogs
2010: Íslensku tónlistarverðlaunin
2011: Íslensku tónlistarverðlaunin
2011: Útflutningsverðlaun Forseta Íslands og Íslandsstofu
2015: Grímuverðlaun - Söngvari ársins
2016: Íslensku tónlistarverðlaunin - Heiðursverðlaun.
2017: Grammy awards

MATTHILDUR ANNA GÍSLADÓTTIR 
Matthildur Anna Gísladóttir píanóleikari lauk bachelornámi í einleik frá Listaháskóla Íslands 
árið 2007. Næst lá leiðin til London þar sem hún lauk mastersnámi í meðleik við Royal 
Academy of Music. Árið 2014 útskrifaðist hún með hæstu einkunn frá Alexander Gibson 
Opera School í Royal Conservatoire of Scotland með master í óperuþjálfun. Þar hlaut hún 
James H. Geddes Repetiteur verðlaunin. Matthildur starfar sem óperuþjálfi (e. repetiteur) 
og meðleikari. Veturinn 2014-15 starfaði hún sem óperuþjálfi hjá Royal Conservatoire 
of Scotland. Hún hefur einnig komið að óperuuppsetningum m.a. hjá Íslensku Óperunni, 
Óperudögum í Kópavogi, British Youth Opera, Clonter Opera, Edinburgh Grand Opera, Lyric 
Opera Studio í Weimar, Scottish Opera, Royal Academy Opera og Co-Opera Co í London.

ÞÓRA EINARSDÓTTIR
Þóra Einarsdóttir sópran stundaði söngnám við Söngskólann í Reykjavík hjá Ólöfu Kolbrúnu 
Harðardóttur og framhaldsnám við Guildhall School of Music and Drama hjá Lauru Sarti. 
Þóra þreytti frumraun sína við Glyndebourne Festival Opera aðeins 23 ára gömul. Hún vakti 
snemma athygli fyrir vandaðan söng og heillandi framkomu. Hún steig fyrst á svið Íslensku 
óperunnar 18 ára gömul í einsöngshlutverkum í Rigoletto og í Töfraflautunni og kom fram 
sem einsöngvari á Vínartónleikum Sinfóníuhljómsveitar Íslands árið 1995 á meðan hún var 
enn í námi. Þóra hefur sungið óperuhlutverk, á sinfóníutónleikum, í kirkjulegum verkum og 
á ljóðatónleikum víða um heim. Hún var fastráðin við óperuhúsið í Wiesbaden í Þýskalandi 
um sjö ára skeið og hefur sungið við fjölmörg óperuhús um gjörvalla Evrópu. Þóra kemur 
reglulega fram á tónleikum á Íslandi og erlendis, m.a hefur hún sungið í Royal Albert 
Hall, Konzerthaus Berlin, og Carnegie Hall í New York. Meðal hljómsveita sem hún hefur 
sungið með eru Orchestre de la Suisse Romande, Bach Collegium München, RSO Berlin og 
hljómsveitin Fílharmónía. Meðal hljómsveitarstjóra sem Þóra hefur unnið með eru Sir Neville 
Marriner, Osmo Vänskä og Lothar Zagrosek. Á ferli sínum hefur Þóra hlotið margvíslegar 
viðurkenningar fyrir söng og framlag sitt til tónlistar m.a. Dannebrog-orðuna og hina 
íslensku fálkaorðu. Meðal hlutverka Þóru við Íslensku óperuna hin síðustu ár má nefna 
Adinu í Ástardrykknum, Gildu í Rigoletto, Pamínu í Töfraflautunni, Mimi í La bohème og 
Micaelu í Carmen. Þá er eftirminnileg túlkun hennar á Ragnheiði í samnefndri óperu Gunnars 
Þórðarsonar enn í fersku minni. Hún hlaut Íslensku tónlistarverðlaunin árið 2016, m.a. fyrir 
glæsilegan söng í Luonnotar og Kullervo eftir Sibelius með Sinfóníuhljómsveit Íslands, og 
hlaut verðlaunin aftur árið 2017 fyrir túlkun sína á Tatjönu í Evgení Onegin. einarsdottir.com

ÞÓRDÍS HEIÐA KRISTJÁNSDÓTTIR
Þórdís Heiða Kristjánsdóttir, kennari á Tónlistarnámskeiði fyrir börn, útskrifaðist frá 
Tónlistarskólanum í Reykjavík, tónmenntakennaradeild 1999 og lauk 8. stigi í blokkflautuleik 
hjá Camillu Söderberg við sama skóla árið eftir. Eftir það fór hún til London og lærði 
Continuing Professional Development í Guildhall School of Music and Drama og lauk því 
haustið 2002. Hún kennir við Salaskóla í Kópavogi, Tónlistarskólann í Reykjavík og stýrir 
tónlistarnámskeiðum hjá Hjallastefnunni. Undanfarin ár hefur hún komið að mörgum 
verkefnum sem eiga það sameiginlegt að vinna skapandi starf og þá mest með börnum. 
Má þar nefna Sumartónleika í Skálholti, Barnamenningarhátíð í Reykjavík, Þjóðlagahátíð 
á Siglufirði, Listadaga í Garðabæ, Kammertónleika á Kirkjubæjarklaustri, smiðjur í kringum 
Landnámshelgi í Árnesi, Landsmót barnakóra og verkefni í samstarfi við Sinfóníuhljómsveit 
Íslands og Listaháskólann. Hún hefur tekið þátt í Tónlist fyrir alla og heimsótt nær alla 
grunnskóla Reykjavíkur og Kópavogs með dagskrá sem kallast Virkir þátttakendur. Hóparnir 
sem hafa tekið þátt í þessu hafa verið af ýmsu tagi; grunnskólabekkir, tónlistarskólahópar, 
leikskólabörn, starfsmannahópar í hópefli og þannig mætti lengi telja. Allt með það að 
markmiði að hver og einn fái að njóta sín og sinna styrkleika í verkefnunum.

